
Victoria d’etappa per la muntogna

Il cussegl naziunal suonda il cussegl dals chantuns e lascha il tschains d’aua sin 110 francs enfin 2024

DAD ANDREAS CADONAU / ANR

M Per plaschair da la Cuminanza d'in-
teress da las vischnancas da conces-
siun e dals chantuns da muntogna ha
il cussegl naziunal decidi cleramain
da laschar ils tschains d"aua sin il li-
vel actual da 110 francs per kilowatt.
Uschia pon las vischnancas ed il
chantun quintar cun las entradas ac-
tualas enfin I'onn 2024. «Grondius»,
uschia ha il president da la Cuminanza
d’interess da las vischnancas da conces-
siun grischunas, Nor Carl, valita la deci-
siun dal cussegl naziunal dal mardi pas-
sa da laschar il tschains d’aua sin il nivel
actual da 110 francs per kilowatt presta-
ziun brutta. Betg sulet la decisiun che
garantescha a las vischnancas da conces-
siun ed al chantun las entradas dals
tschains d’aua enfin 'onn 2024 ha pro-
cura per plaschair tar Carl, mabain erala
decisiun sco tala. Il cussegl naziunal ¢
suanda la proposta dal cussegl federal e
da la maioritad da la cumissiun cun 133
vers 53 vuschs. «In fitg bun resultat, in
resultat che fa speranza per l'avegnir.»
Ina decisiun che Carl valitescha era sco
signal cunter la lavur da lobbing da las
ovras electricas ed a favur da la lavur da
persvasiun che l'interessenza da las vi-
schnancas da concessiun ha fatg tar par-
lamentarias e parlamentaris. Quella la-
vur da persvaziun da la cuminanza d’in-
teress per exempel cun ina brev a mintga
singul parlamentari valitescha Carl sco
engaschi da laics envers la lavur profes-
siunala da lobbing dals concerns d’ener-
gia. Ina lavur da lobbing che saja proba-
blamein stada plitost negativa. Tant Not
Carl sco il president da la Cuminanza da
las vischnancas da concessiun sursilva-
nas, Richard Caduff; han quintd cun ina

decisiun a favur dil tschains d’aua actual
dal cussegl naziunal. Schebain che Carl
sco Caduff han concedi che la politica
saja magari incalculabla ed ina tscherta
malsegirezza saja stada avant maun. La
Conferenza da las regenzas dals chan-
tuns alpins ha medemamain communi-
tgd dad avair retschavi cun cuntentien-
tscha la decisiun actuala dal cussegl na-
ziunal. La conferenza scriva ch'il cussegl
naziunal procuria per tschertezza giuri-
dica cun prolungar il maximum dal
tschains d’aua fin 'onn 2024 e cun
suandar la decisiun dal cussegl dals chan-
tuns.

La midada da sistem
En la debatta dad ier en il cussegl naziu-
nal ha la cussegliera federala, Simonetta
Sommaruga, punctua che la soluziun
proponida dal cussegl federal (e la fin fi-
nala acceptada dal cussegl naziunal) saja
ina soluziun intermediara.
stoppia il parlament sa fatschentar cun
ina midada dal sistem. La cussegliera fe-
derala ha accentud ch’i saja impurtant da
nizzegiar il temp enfin 'onn 2024 da de-
finir quella midada sistematica e formu-
lar co in model flexibel possia sa pre-
schentar. Ella ha vinavant fatg attent als
basegns legitims da vischnancas e chan-
tuns e da las ovras. Chattar in equiliber
tranter quels differents basegns saja I'in-
carica dals proxims tschintg onns, ha la
scheffa dal departament per ambient,
traffic, energia e communicaziun ditg.
Pertschert che la midada da sistem vegn
¢ er il president da la Cuminanza da las
vischnauncas da concessiun grischunas.
Sia pretensiun centrala ¢ ina consequen-
ta transparenza finanziala davart da las
ovras. Inacceptabel ord optica da Carl da
sulet duvrar il pretsch da current da la

cun la represchentanza grischuna en il parlament federal.

bursa d’electricitad per fixar il tschains
d’aua. En quella direcziun ¢ medema-
main la Conferenza da las regenzas dals
chantuns alpins s’exprimida. Ella pre-
tenda da resguardar I'entira creaziun da
valur da la branscha d’electricitad e scri-
va da pliras pussaivladads da gudogn da
las ovras che sajan da resguardar enstag]
da sa concentrar sulet sin in pretsch ba-
nal da la bursa. Ina midada da sistem na
stoppia betg esser a disfavur da las vi-

schnancas da concessiun, ha Carl accen-
tud. E per quella finamira veglia la cumi-
nanza s'engaschar ils onns proxims.

Blera experienza
Ordvart positiv valitescha Carl I'enga-
schi da la Cuminanza da las vischnancas
da concessiun grischunas ch’existia sulet
dapi intgins paucs onns. Entaifer I'en-
gaschi per il tschains d’aua saja reussi da
mantunar blera savida e da tgirar con-

Engaschi a Berna a favur dals tschains d'aua: Ina delegaziun da la Cuminanza d’interess da las vischnancas da concessiun grischunas

tacts impurtants cun la politica. Per
uschia sa confruntar cun la represchen-
tanza da las ovras sin medem livel. Carl
ha discurri dad ina buna entelgientscha
cun il chantun pertutgant ils tschains
d’aua. Ha dentant punctua la necessitad
da las vischnancas da s'engaschar inde-
pendentamain. Ils chantuns sco cunpos-
sessurs da las ovras stoppian prender da-
pli resguard. «Nus dastgain intervegnir

bler pli direct.»

